
ANNOTATSIYA
Mazkur maqolada Surxon vohasining savdo-sotiq alogalarida muhim o‘ringa ega
bekliklaridan biri bo‘lgan Denov bekligining ichki savdo aloqalarida mahalliy aholi tomonidan
yetishtirilgan qishloq xo‘jalik, chorvachilik va hunarmandchilik mahsulotlari yetakchi o‘rinni
egallaganligi to‘g‘risidagi ma’lumotlar ilmiy manbalar, arxiv materiallari va tarixiy adabiyotlarga
asoslangan holda yoritilgan.

ABSTRACT

In this article, information on the leading role of agricultural, livestock and handicrafts grown

by local residents in the domestic trade relations of Denov station, one of the Stations of Surkhan

oasis with an important place in trade relations, is covered based on scientific sources, archival
materials and historical literature.

Key words: Denov station, Chorsu, Market, Week, store, shopping, daily, internal, external.

1. Dolzarbligi:

Har bir hududning iqtisodiy taraqqiyotida savdo-sotiq va unga xizmat qiladigan bozorlar
hamda karvon yo‘llari muhim ahamiyatga ega. Tarixiy manbalarning guvohlik berishicha, O‘rta
Ostyo shaharlarida bozorlar ixtisoslashib, professional mashg‘ulotga aylangan holda IX — X asrlarda
paydo bo‘lgan va XV asr oxiri — XVI asr orasida yanada rivojlangan. XVIII — XIX asrlarda
Samarqand, Buxoro shaharlari bilan bir gatorda O‘rta Osiyoning Toshkent, Xiva, Qo‘qon kabi boshqa
shaharlarining roli ortgan va mazkur markazlarda ham yirik, ham kichik bozorlar faoliyat ko‘rsatgan.
Bozorlar shahar mavjudligi belgilaridan biridir. Ularning katta-kichikligi, boyligi va boshqa jihatlari
shaharlarning mamlakatda tutgan o‘rni va siyosiy vaziyat bilan chambarchas bog‘liq bo‘lgan [1].

O‘rta Osiyo xonliklari va boshga mamlakatlar bilan o‘zaro munosabatlarda ichki va tashqi savdo
muhim ahamiyat kasb etgan. Bu borada shaharlar va mamlakatlarni biri-biri bilan bog‘lab turuvchi savdo
yo‘llarining muhimligini e’tirof etgan holda, savdo karvon yo‘llarining o‘z ahamiyatiga ko‘ra ikkiga
bo‘linganligini ko‘ramiz. Birinchisi, xalqaro miqyosdagi tashqi savdo karvon yo‘llari, ikkinchisi,
mamlakat shahar va gishloglarni bog‘lab turadigan ichki savdo karvon yo‘llari. Amir Temur va temuriylar
hamda shayboniylar davrida xalgaro alogalar va savdo-sotigning rivojlanishiga sabab ichki va tashqi
karvon yo‘llarining tinchligi edi.

XVIII asr boshlaridagi siyosiy kurashlar, ishlab chigarishda qo‘l mehnatining ustunligi va natural
xo‘jalikning hukmronligi savdo-sotiq rivojiga salbiy ta’sir ko‘rsatdi. So‘nggi ashtarxoniy hukmdorlar
davridagi siyosiy vaziyat ichki kurashlar va natural xo‘jalikning iqtisodiy hayotdagi ustunligi shahar va
qishloq o‘rtasidagi savdo aloqalarining zaiflashuviga olib keldi. Umrining oxirgi davrlarida to‘qimachilik
kasbi bilan shug‘ullangan Sayido Nasafily aholining mahsulot xarid qilish qobiliyati yo*qligidan, savdoning
to‘xtab qolganini achinish bilan yozgan.

Mang‘itlar hukmronligi davriga kelib olib borilgan markazlashtirish siyosati igtisodiyotning normal
izga tushishiga, savdo-sotiq ishlarining jonlanishiga o‘z ta’sirini ko‘rsatdi. Bu davrda Surxon vohasi
bekliklari aynigsa Denov bekligining G“arbiy Buxoro, xususan Buxoro, Samarqand, Qarshi, Shahrisabz kabi
shaharlar bilan savdo alogalari jonlanganini ko‘ramiz.

2. Metodlar va o’rganilganlik darajasi:

Magola umum qabul qilingan tarixiylik, manbashunoslik, qiyosiy-mantiqiy tahlil, ketma-
ketlik va xolislik tamoyillari asosida yoritilgan bo‘lib, XVII asr oxiri - XX boshlarigacha Buxoro
amirligidagi bekliklar va ularning ichki savdo alogalari tarixi tadbiq etilgan.

Ushbu maqolani yozish davomida bir qator ilmiy manbalar va tarixiy adabiyotlar tahlil etildi.
Mazkur maqolada XVIII asrning ikkinchi yarmi - XX boshlaridaa Surxon vohasi xususan Denov
beklikligidagi ichki savdo aloqalarining rivojlanishida mahalliy aholining yetishtirgan qishloq
xo‘jalik, chorvachilik va hunarmandchilik mahsulotlari hamda Rossiya imperiyasi davrida esa
bekliklardagi bozorlarda, asosan, xalgning kundalik hayoti uchun zarur bo‘lgan eng muhim
mahsulotlar naqdga va ko‘pincha tovar ayriboshlash yo‘li bilan sotilganligi to‘g‘risidagi ma’lumotlar
ilmiy manbalar, arxiv materiallari va tarixiy adabiyotlarga asoslangan holda yoritilgan.

Magolani yozishda arxiv hujjatlaridan tashqari, S.Mazov, Pokotilo, Matveev, B.Nebolsin,
G.Arandarenko asarlarida O‘rta Osiyo, xususan, Buxoro amirligining ichki va tashqi savdo aloqgalari,
pul tizimi hamda savdo aloqalari, sharqshunos N.Maevning ilmiy asarlarida Surxon vohasi
bekliklarining XVIII asr oxiri - XX asr boshidagi hududiy chegarasi, aholisi, qishloq xo‘jaligi va
hunarmandchiligi hamda karvon yo‘llari haqida ba’zi ma’lumotlar berilgan.

I. Jabborov va B.X.Karmishevalarning tadqiqot ishlarida vohaning tabiati va geografik holati,
joylashuvi va o‘rta asrlarda O‘rta Osiyo bozorlari, mahalliy ichki bozorlar va ulardagi aloga yo‘llarida
savdo munosabatlarining rivojlanishi va shakllanishi haqida ma’lumotlarni bayon etgan [2, 134-135].

G.A.Agzamova “So‘nggi o‘rta asrlar O‘rta Osiyo shaharlarida hunarmandchilik va savdo”
asarida O‘rta Osiyo xonliklarining shaharlari hayoti va aholisining mashg‘ulotlari, hunarmandchilik
va savdoning holati, shuningdek, Rossiyaning savdo markazlari bilan iqtisodiy alogalari, hududlarni
o‘zaro bog‘lovchi yo‘llar va ularning faoliyatida yuz bergan o‘zgarishlarni tarixiy taqqoslash orqali
ko‘rsatib berishga harakat gilgan. Shuningdek, Buxoro amirligida savdo munosabatlari, Surxon
vohasida ijtimoiy-igtisodiy hayot, aholining ijtimoiy ahvoli, bozorlardagi narx-navoning qanday
belgilanganligi tarixi bo‘yicha E.A.Qobulov tomonidan yozilgan tadqiqot ishlari va
monografiyalarda ham bu to‘g‘risidagi ma’lumotlarni keltirib o‘tilgan [3. 193].

3.Tadqiqot natijalari:

Butun Buxoro amirligida bo‘lgani singari Surxon vohasi bekliklarida ham mahalliy ichki
bozorlar haftada ikki kun faoliyat ko‘rsatgan. Sherobod shahrida payshanba va yakshanba; Ko‘hitang
bozori chorshanba va shanba; Denov va Boysun bozorlari dushanba va payshanba kunlari bo‘lgan
[4, 4-43]. Mahalliy bozorlarning o‘ziga xos xususiyatlaridan biri, ularning ixtisoslashganligidir.
Bozorlarning “mol bozor”, “don bozor”, “o‘tin bozor”, “paxta bozor” va h.k. deb nomlanishi ularning
shu sohaga ixtisoslashganligini bildiradi.Masalan, vohaning eng katta mol bozori Denov bekligining
Mirshodi gishlog‘ida, don bozori Yurchi va Denovda, paxta va Rossiyadan keltirilgan manfaktura
mahsulotlari Sherobod va Termizda bo‘lgan[5, 313].

Surxon vohasining asosiy savdo markazlaridan biri Denov bo‘lib, bu yerga temir, cho‘yan,
po‘lat buyumlar, movut, charm-teri va ip gazlamalar keltirilgan. Bekliklar orqali bo‘ladigan ichki
savdo alogalarida, har bir hudud uchun zarur bo‘lgan mahsulotlar ayriboshlash muhim ahamiyat kasb
etgan. Masalan, To‘polang hovuzi orqali qo‘y va echkilar Shahrisabz va Samargandga olib borib
sotilgan va uning bozorlaridan hunarmandchilik mahsulotlari xarid qilingan. Bog‘dorchilik
mahsulotlari, xususan, Hovuz, Sina, Vaxshuvor gishloglaridan mayizni Ko‘lobga olib borishgan va
0°‘z navbatidan u yerlardan, xususan, Qoratog‘dan olacha matosi xarid qilishgan [6, 119].

Urgut shahridan oktabr oyining o‘rtalarida kelgan savdogarlar Denov bekligida yetishtirilgan
mayizlarni yoppasiga xarid qilganlari holda rus matolari chit va tikka almashishgan. Boysun shahri
gandolatchilari tayyorlagan holva G‘uzor va Kelif shaharlari bozorlarda sotilgan. Boysun shahri
hunarmandlari tomonidan tayyorlangan ipak va yarim ipak, alacha matolari Samarqand, Toshkent,
hatto Afg‘oniston va Hindiston davlatlarida oz xaridoriga ega bo‘lgan.

Surxon vohasi qishloq xo°‘jaligi va chorva mahsulotlari yetishtirish bo‘yicha Buxoro xonligida
0‘z o‘rniga ega bo‘lgan. Agarda xonlikda asosiy g‘alla bozorlari Buxoro va Qarshi beklari hisoblan-
sa, undan keyin G‘uzor, Yurchi, Denov va Sherobod bekliklari bozorlari turgan. Vohada
yetishtirilgan g‘alla mahsulotlari Boysun shahri orqali Qarshiga, Sherobod shahri orqali Karki
shahriga olib borilgan [7, 19].

Ma’lumotlarga qaraganda, har yili Qarshi bozoriga 1000 ta tuya guruch, bug‘doy, kunjut,
zig‘ir kabi umumiy og‘irligi 15 000 pud bo‘lgan qishloq xo‘jalik mahsulotlari jo‘natilgan. Surxon
vohasining qo‘shni bekliklar bilan bo‘ladigan savdo alogalarida chorva mahsulotlari ham alohida
o‘rin tutgan. Sharqiy Buxorodan yig‘ilgan chorva mollari Mirshodi bozorida to‘plangan. Mirshodi
bozoriga yig‘ilgan qo‘y va echkilar Boysunga, so‘ngra G‘uzor va Qarshiga haydalgan. Har yili
vohadan o‘rtacha 10000 dan - 20000 boshgacha chorva mollari haydab ketilgan [8].

Surxon vohasining iqtisodiy hayotida ichki savdo yo‘llari va savdo-sotigning alohida o‘rni
bo‘lgan. Tog* va tog‘oldi hududlari aholisining tekisliklarda yashaydigan aholi bilan savdo alogalari
faol olib borilgan.

Savdo aloqgalari, asosan, shahar markazlarida aholi gavjum joylashgan yerlarda tashkil qilinib,
deyarli vohaning barcha ichki bozorlari haftaning ikki kunida faoliyat yuritgan hamda bu bozorlarga
qo‘shni bekliklardan va qishloglardan turli qishloq xo‘jalik.chorva hamda hunarmandchilik
mahsulotlari olib kelinib.ko‘pincha mahsulot ayriboshlash yo‘li bilan savdo-sotiq ishlari amalga
oshirilgan. Surxon vohasi bekliklaridagi eng katta bozorlar Termiz, Sherobod, Denov va Boysun
bozorlari edi[9].

Surxon vohasi aholisining katta gismi tog® va tog* oldi hududlarida istigomat gilgan. Ular,
asosan, bog‘dorchilik meva-sabzavotchilik va chorvachilik hamda uy-hunarmanchiligi bilan
mashg‘ul bo‘lganlar. Shu sababli tog‘da istigomat qilayotgan aholi o°zida yetishtirilgan mahsulotlarni
sotish va ayribosh qilish uchun tekisliklarda istiqgomat gilayotgan aholi bilan savdo-sotiq qilishgan.

Denov bekligining Denov, Yurchi, Dashnobod, Sariosiyo katta bozorlari hisoblanib, bu
bozorlarga nafaqat beklikning turli amlokliklaridan, balki qo‘shni bekliklardan ham savdogarlar va
dehqonlar, chorvadorlar kelib savdo-sotiq ishlarini amalga oshirganlar. Beklikdagi eng katta bozor
Denov bozori bo‘lib. Unda 100 ga yaqin kichik do‘konlar bo‘lib, unda turli xil mayda-chuyda narsalar
sotilgan va haftaning dushanba va payshanba kunlari faoliyat yuritgan. Bundan tashqari, mahsulotlar
saglaydigan uchta katta karvonsaroy ham aynan bozor ichida joylashgan [10. 85].

Buxoro amirligida Yurchi va Denov beklarining bozorlari, Qarshi bozorlaridan keyin don
mahsulotlarini sotish va katta miqdorda zahirada bo‘lishi bilan keyingi o‘rinda turgan [6:19]. Denov
bekligining tog‘li qishloglari aholisi (Hovuz, Sina, Vaxshuvor) o‘zlari yetishtirgan uzumlarni
mabhalliy yaqin bozorlarga chigargani holda, quritilgan uzumni (mayiz) Qorliq, Denov, Yurchi
bozorlariga ham olib borishgan va 0‘z navbatida u yerlardan o‘zlariga kerakli mahsulotlarni, xususan,
Boysun bekligidan temir belkuraklar, ya’ni qishloq xo‘jaligi uchun uy-ro‘zg‘or uchun zarur mehnat
qurollarini xarid qilishgan [11, 120].

Denov bekligining tog‘li xalq aholisi paxta tolasini sotib olishga alohida e’tibor berganlari,
sababli uzoq qish kunlari tog‘ ayollari paxta yigirib, uni kalavalaganlar, ma’lum qismini mahalliy
bo‘zchilar to‘qigan bo‘lsalar, katta qismi bozorlarga chiqarilgan. Masalan, Sangardak va Changloq
aholisi bog‘larida yetishtirilgan yong‘oq, olma, nok kabi ho‘l mevalarni Sharqiy Buxorodagi eng
katta paxta tolasi va kalava iplari sotiladigan Sherobod bozoriga olib kelib sotganlar.

Bu bozordan paxtaning “ko‘k yong‘oq” navini xarid qilganlar. Denov bekligi savdogarlari
Sherobod bekligiga quyidagi yo‘nalishlar orqali borishgan. Kaptarxona-Pastundara-Mirshodi,
Tangimush-Bandixon, Karmak-Gilambob-Qiziriq hududlari orqali Sherobod bozorlariga olib
chiqilgan[12, 312].

Sangardakliklar o‘rik va olmani Yurchi va Pattakesar bozorlarida ham sotishgan. Yurchi
bozorlaridan sopol idishlar. Pattakesardan esa fabrika matolarini xarid qilishgan.

Denovdan yo‘lga chiqqgan savdogar Pattakesargacha quyidagi qishloglar orqali o‘tgan.
Denovdan Olatemirgacha 23 km (22 verst) bo‘lib, u boshidan oxirigacha qumli-tuproqli, 4-6 kmlarda
oddiy uslubda qurilgan ko‘prik orqali o‘tiladi. 14-17-22 kmlarda soyliklar bo‘lib, ular qor eruvi
paytida to‘lib ogadi. Boshqga vaqtlarda esa arava orqali bemalol harakatlansa bo‘ladi. Olatemirdan-
Qumgqo‘rg‘ongacha 35.5 km (33.5 verst) Qumqo‘rg‘ondan-Arpapoyagacha 17 km (16 verst).
Arpapoyadan-Jarqo‘rg‘ongacha 22 km (21 verst) bo‘lib, bu yo‘llar Surxon daryosi yoqalab o‘tgan,
qumli-tuproqli. Arpapoya-Jarqo‘rg‘on yo‘li 4 kmda ikkiga bo‘linib, bir1 Surxon daryosi yaqinidagi
tepalik bo‘ylab, ikkinchisi tekislik bo‘ylab o‘tib, Oqqo‘rg‘on qishlog‘iga kelib birlashadi.
Jarqo‘rg‘ondan-Solihobodgacha 27.5 km (26 verst) bo‘lsa, Solihoboddan-Pattakesargacha 9 km (8.5
verst) bo‘lib, yuk tashish va aravalar yurishi uchun qulay hisoblangan.

4.Xulosalar:

Xulosa qilib aytganda, Buxoro amirligidagi bekliklar va ularning ichki savdo aloqalarida
mabhalliy aholi tomonidan yetishtirilgan qishloq xo‘jalik, chorvachilik va hunarmandchilik
mahsulotlari yetakchi o‘rinni egallagan. Bozorlarda, asosan, xalqning kundalik hayoti uchun zarur
bo‘lgan eng muhim mahsulotlar naqdga va ko‘pincha tovar ayriboshlash yo‘li bilan sotilgan.
Mabhsulotlarni sotish va sotib olishda tovar ayriboshlash muhim o‘rin tutgan.

